
1.0) PENGENALAN KEPADA LATIHAN PRAKTIKUM

1.1 Program Kerja Sosial mentadbir Latihan Praktikum yang direkabentuk, diselia, diselaras dan dinilai secara sistematik di atas kriteria di mana pelajar-pelajar akan mendemonstrasikan objektif Latihan Praktikum. Latihan Praktikum adalah di bawah penyelarasan seorang Penyelaras Program dan diselia oleh kakitangan akademik program. Prosedur sistematik bagi kriteria agensi, penempatan pelajar, penyelia lapangan, orientasi, latihan, dialog, penyeliaan dan penilaian adalah berasaskan kepada objektif program. Latihan Praktikum Program Kerja Sosial adalah konsisten dengan misi, matlamat dan objektif program, sekolah dan universiti. Pelajar akan diletakkan di pusat-pusat dan jabatan-jabatan perkhidmatan sosial atau agensi kerja sosial dan memperolehi pengalaman dan pendidikan sebenar kerja sosial. 

1.2
Matlamat latihan praktikum adalah untuk mengintegrasikan pengetahuan akademik dengan pengalaman sebenar (empirikal dan praktis yang berlandaskan ilmu). Pengalaman ini akan membantu pelajar menguatkan pemahaman pelajar dengan tujuan, nilai dan etika profesion kerja sosial, mempromosikan kecekapan profesional dan praktis kerja lapangan pelajar akan dinilai melalui demonstrasi dan keselarasannya dengan objektif program.

1.3
Pelajar diwajibkan menjalani latihan praktikum sebanyak 560 jam yang dilaksanakan mengikut kaedah dua kali latihan/kerja lapangan yang dilaksanakan pada semester 1, tahun ketiga pengajian sebanyak 80 jam dan pada penghujung semester kedua, tahun ketiga pengajian sebanyak 480 jam. Formula latihan praktikum 1 dan 2 adalah seperti berikut:

Praktikum 1
8 jam x 10 minggu x 1 hari
=
 80 jam

Praktikum 2
8 jam x 12 minggu x 5 hari
=
480 jam

JUMLAH JAM





560 jam


Kriteria Penyertaan dalam Latihan Praktikum


· Pelajar-pelajar yang akan menjalankan Latihan Praktikum hendaklah telah mengambil kursus-kursus seperti berikut dan lulus dengan sekurang-kurangnya mendapat gred C sebagai syarat untuk menjalankan latihan praktikum 1 dan 2:

PT10103
Pengantar Psikologi

PT10703 
Pembangunan  Dalam Masyarakat dan Individu 
PT10503
Pengantar Kerja Sosial

PT21303
Tingkah Laku Manusia dalam Persekitaran Sosial 

PT10603 
Personaliti dan Perbezaan Individu

PT21403 
Dasar dan Perancangan Sosial

PS31103
Undang-Undang untuk Pekerja Sosial
PS10203
Falsafah, Etika dan Hak Asasi Manusia dalam Kerja Sosial

PS20503
Praktis Kerja Sosial 1: Individu dan Keluarga

PS20603
Praktis Kerja Sosial 2: Kelompok

PS30903
Praktis Kerja Sosial 3: Komuniti dan Organisasi

Penyelarasan Latihan Praktikum: Agensi, Penempatan Pelajar, Penyelia Lapangan, Penyelaras/Penyelia Akademik

· Penempatan Latihan Praktikum pelajar adalah di bawah penyelarasan Penyelaras Program. Dasar, kriteria dan prosedur agensi latihan praktikum dan Penyelia Lapangan adalah berasaskan kepada yang berikut:

a) Kriteria Agensi

i) Agensi-agensi berkenaan hendaklah agensi yang memberikan perkhidmatan kepada populasi secara keseluruhannya yang mana terangkum di bawah domain kebajikan sosial/perkhidmatan sosial/kerja sosial. Agensi berkenaan hendaklah berupaya menyediakan pelajar dengan peluang-peluang untuk turut serta secara sepenuhnya di dalam tugasan atau kerja-kerja, kerja sosial termasuklah aktiviti, intervensi dan interaksi. Agensi berkenaan hendaklah agensi yang telah beroperasi sekurang-kurangnya selama setahun atau lebih dengan rekod pengoperasian yang stabil sebagai satu agensi atau entiti. Agensi berkenaan hendaklah mempunyai kakitangan-kakitangan yang bertindak dan menjalankan peranan sebagai pekerja sosial yang memiliki kelayakan sekurang-kurangnya pada peringkat Sarjana Muda dalam Kerja Sosial daripada mana-mana universiti tempatan atau luar yang diiktiraf. Agensi berkenaan hendaklah bersetuju untuk melibatkan pelajar dengan aktiviti-aktiviti agensi dan proses menolong dalam konteks sebenar di sepanjang tempoh masa pelajar menjalani latihan kecuali perjanjian yang dibatalkan atas sebab musabab yang munasabah.

ii) Sekiranya bersesuaian, agensi yang berkenaan digalakkan menyediakan pampasan/ganti rugi atau lain-lain manfaat termasuk elaun harian kepada pelajar. Agensi berkenaan bolehlah menyediakan tanggungjawab, insurans kenderaan atau lain-lain insurans berkaitan yang bersesuaian dengan tugasan dan tanggungjawab yang dilaksanakan oleh agensi. Sekolah Psikologi dan Kerja Sosial di bawah UMS bertanggungjawab menyediakan insurans kepada pelajar untuk melindungi sebarang kejadian yang menimpa pelajar di sepanjang tempoh masa menjalani latihan praktikum.

iii) Dasar - agensi yang menerima pelajar untuk menjalani latihan praktikum di agensi mereka, agensi hendaklah menerima tanggungjawab asas seperti menyelia dan mengawal pelajar pada masa-masa tempoh 8 jam/hari pelajar berada di lapangan.

iv) Prosedur - agensi hendaklah menyediakan satu deskripsi tugas/kerja berkenaan posisi pelajar di dalam kerja lapangan. Sekiranya agensi tidak mempunyai deskripsi tugas/kerja yang sedemikian, pelajar dan Penyelia Lapangan hendaklah membentuk deskripsi tugas berkaitan agar kerjasama antara pelajar dan Penyelia Lapangan berjalan dengan sistematik dan untuk kemudahan pelajar-pelajar akan datang. Deskripsi tugas/kerja yang dibentuk hendaklah mempunyai hubungan dan dapat menyediakan peluang-peluang untuk memenuhi objektif dan matlamat Program Kerja Sosial di SPKS, UMS. Agensi dan Penyelia Lapangan akan mengetahui objektif dan matlamat Program Kerja Sosial di SPKS, UMS setelah bengkel Latihan Praktikum diadakan di mana bengkel ini akan diadakan di universiti sebulan sebelum pelajar memulakan latihan praktikum mereka khususnya kepada Latihan Praktikum 2 (rujuk Borang Perjanjian Pembelajaran).

v) Agensi hendaklah memberikan maklumat latar belakang agensi kepada pelajar dari segi peraturan, dasar, prosedur, metod dan operasi dan menyediakan seorang kakitangan agensi (Penyelia Lapangan) yang akan bertindak sebagai penghubung antara agensi dengan Penyelaras Latihan Praktikum di peringkat SPKS, UMS. Agensi hendaklah bersedia menerima Perjanjian Pembelajaran Praktikum dan merekabentuk penyelarasan latihan praktikum serta memberikan tunjuk ajar dan bimbingan kepada pelajar.

vi) Penyelaras Latihan Praktikum/Penyelaras Program/Penyelia Akademik bersama-sama Penyelia Lapangan akan bertanggungjawab untuk sentiasa membuat hubungan dan kontak di antara kedua pihak di sepanjang tempoh masa latihan praktikum pelajar sedang berjalan. Ini dapat dicapai sebagai contoh melalui Bengkel Praktikum, penyeliaan ke lapangan oleh Penyelia Akademik, perbincangan penyelesaian masalah/kes dan sebagainya. Agensi akan menyedari bahawa pelajar akan dikehendaki oleh Penyelaras Latihan Praktikum SPKS, UMS membuat penilaian berkenaan permasalahan, kekangan,manfaat dan keberkesanan yang diperolehi daripada latihan praktikum di agensi berkaitan di dalam menyediakan pengalaman praktis kerja sosial menyeluruh dan membantu pelajar di dalam memenuhi matlamat dan objektif Program Kerja Sosial, SPKS, UMS. Penyelia Akademik secara berjadual akan datang dan menyelia pelajar dan agensi untuk menilai keberkesanan agensi di dalam memenuhi matlamat dan objektif program. 

b) Penempatan Pelajar

i) Dasar - pelajar dikehendaki membuat permohonan menjalani latihan praktikum 2 di agensi terpilih dan memberikan satu salinan surat permohonan tersebut berserta surat pengesahan pelajar universiti yang dikeluarkan oleh pihak sekolah kepada Penyelaras Program untuk direkodkan.

ii) Sekiranya agensi dan penyelia lapangan yang dipilih memenuhi kriteria latihan praktikum dan agensi berkenaan bersetuju menerima pelajar untuk menjalankan latihan di agensi, seorang wakil selaku Penyelia Lapangan kepada pelajar akan dilantik  dan dijemput untuk menghadiri satu Bengkel Latihan Praktikum anjuran SPKS bagi memberikan latihan dan pendedahan kepada agensi dan Penyelia Lapangan berkenaan matlamat dan objektif Latihan Praktikum Program, SPKS dan universiti. Selain itu, pendedahan berkenaan tugas, peranan dan tanggungjawab agensi dan Penyelia Lapangan juga akan diberikan penekanan.

c) Penyelia Lapangan

i) Polisi – Penyelia Lapangan hendaklah mempunyai jadual masa yang sistematik untuk menyelia pelajar, seorang pekerja sosial atau pegawai yang praktis kerja-kerja penyampaian perkhidmatan, berkelulusan Sarjana Muda dalam Kerja Sosial atau yang setaraf dengannya, menghadiri bengkel, mengadakan perbincangan bersama pelajar dan Penyelia Akademik berkenaan kemajuan dan permasalahan pelajar.

ii) Prosedur – Penyelia Lapangan hendaklah mendedahkan pelajar kepada peraturan, polisi, prosedur, kaedah dan operasi agensi. Ianya tidak digalakkan tetapi sekiranya Penyelia Lapangan adalah seorang yang tidak memiliki Sarjana Muda dalam Kerja Sosial, sekurang-kurangnya Penyelia Lapangan terbabit hendaklah berpengalaman dalam pengendalian perkhidmatan sosial dan proses menolong. Penyelia Lapangan juga akan menyelia dan membuat penilaian ke atas kerja-kerja dan pengendalian kes yang dilakukan oleh pelajar di dalam agensi di mana ia mestilah mempunyai hubungan dengan matlamat, objektif dan misi program, SPKS dan universiti.

d) Orientasi, Latihan, Dialog Bersama Agensi dan Penyelia Lapangan

i) Prosedur – Penyelia Lapangan akan menghadiri satu pertemuan khas bersama Penyelaras Latihan Praktikum, Penyelaras Program, kakitangan akademik program kerja sosial dan pelajar-pelajar Program Kerja Sosial bagi membincangkan isu-isu dan permasalahan yang akan dan mungkin timbul di sepanjang tempoh masa pelajar menjalani latihan praktikum mereka di agensi berkaitan. Penyelia Lapangan hendaklah sentiasa membuat pemerhatian ke atas pelajar dan memanggil pelajar sekurang-kurangnya dua kali dalam seminggu bagi membincangkan kemajuan dan permasalahan yang dihadapi oleh pelajar di sepanjang tempoh masa menjalani latihan praktikum. Penyelia Lapangan perlu mengesahkan Buku Log Harian Pelajar sekali dalam 2 minggu dengan memberi ulasan dan pengesahan di dalam Borang Ulasan Penyelia Lapangan seperti yang dilampirkan. Penyelia Lapangan juga akan membuat penilaian ke atas pencapaian pelajar di bawah seliaannya.

ii) Kriteria penilaian hendaklah mengikut matlamat dan objektif Latihan Praktikum Program Kerja Sosial, SPKS. Penyelaras Latihan Praktikum, Penyelaras Program, Penyelia Akademik akan berdialog dengan Penyelia Lapangan dan agensi perkara-perkara berbangkit yang wujud melalui lawatan, sesi bengkel, penilaian, follow-up, kerjasama tak rasmi dan dialog. Penyelaras Latihan Praktikum/Penyelaras Program/Penyelia Akademik akan mengadakan pertemuan sebanyak 3 kali secara bersemuka dengan pelajar di agensi penempatan untuk membuat penyeliaan, proses pembelajaran di lapangan dan bagi tujuan-tujuan pengajaran akademik.

e)
Prosedur Lanjutan

i) Setelah agensi bersetuju untuk menerima pelajar menjalankan latihan praktikum di agensi berkaitan (persetujuan melalui surat daripada agensi kepada pelajar dan salinan kepada Penyelaras Latihan Praktikum/Penyelaras Program adalah perlu), dan pelajar telah memilih agensi latihan praktikum berkaitan, satu surat pengesahan daripada Penyelaras Latihan Praktikum/Penyelaras Program kepada agensi dan pelajar akan dikeluarkan sebagai persetujuan kedua-dua pihak iaitu: agensi, bersetuju menerima pelajar; dan pelajar, memilih agensi berkenaan. Seterusnya, pelajar adalah bertanggungjawab untuk sentiasa berhubungan dengan agensi.

ii)
Sebarang pertanyaan dan persoalan samada oleh pelajar atau agensi bolehlah dikemukakan terus melalui/kepada Penyelaras Latihan Praktikum/Penyelaras Program.

iii)
Sekiranya pelajar atau agensi di dalam tempoh masa latihan praktikum, ada membuat sebarang perubahan dan perubahan tersebut boleh memberikan kesan ke atas latihan praktikum, ia adalah menjadi tanggung jawab pelajar dan agensi untuk memaklumkannya kepada Penyelaras Latihan Praktikum/Penyelaras program.

iv)
Sekiranya pelajar berhadapan dengan masalah yang boleh mengganggu keupayaan pelajar untuk melengkapkan latihan praktikum, untuk apa juga jenis sebab, ia terpulang kepada pelajar untuk memaklumkannya atau tidak kepada Penyelaras Latihan Praktikum/Penyelaras Program/Penyelia Akademik dan agensi.

v) Dua (2) minggu sebelum bermulanya latihan praktikum, Penyelaras Latihan Praktikum/Penyelaras Program/Pelajar akan memaklumkan kepada agensi melalui email/telefon berkenaan pengesahan pelajar menjalani latihan praktikum di agensi. Sebarang perubahan atau keadaan berhubung dengan latihan praktikum pelajar akan dimaklumkan pada masa ini.

vi)
Penyelia Akademik akan membuat lawatan ke agensi sebanyak 3 kali di sepanjang tempoh masa pelajar menjalani laihan praktikum untuk membuat penilaian ke atas agensi, dan menilai pencapaian pelajar serta keseluruhan kualiti kerja pelajar. Penyelia Akademik akan menyemak Buku Log Harian Pelajar dengan mengisi Borang Ulasan Penyelia Akademik setiap kali lawatan oleh Penyelia Akademik.
vii)
Di akhir latihan praktikum, penilaian akan dilakukan oleh Penyelia Lapangan dan pelajar.

f) Tugasan Berbayar dan Pendidikan Kerja Lapangan

i) Dasar – Sekiranya pelajar terlibat di dalam penempatan yang berbayar di dalam mana-mana agensi, pelajar dan agensi hendaklah sentiasa sedar dan memahami bahawa pelajar adalah sedang menjalani latihan dan pelajar serta agensi perlulah memenuhi objektif latihan praktikum program, sebagai contoh mengajar, mentaksir dan membuat penilaian di mana pada akhirnya dapat memenuhi matlamat dan objektif program. Hendaklah ada pengajaran, pentaksiran dan penilaian secara mingguan kepada pelajar dan penyelia lapangan di mana fokus adalah kepada matlamat pendidikan, dan keseluruhan matlamat dan objektif program kerja sosial.

ii)
Prosedur – Penentuan tentang gangguan latihan/akademik atau isu-isu yang berhubung dengan kerja akan dinilai dan ditentukan oleh Penyelaras Latihan Praktikum/Penyelaras Program/Penyelia Akademik. Penyelaras Latihan Praktikum/Penyelaras Program/Penyelia Akademik adalah di dalam posisi sebagai pembuat rekod, melalui pengalaman interaksi dengan Penyelia Lapangan di agensi dan semasa sesi latihan di mana pelajar boleh merekodkan permasalahan ini. Konflik kepentingan boleh berlaku dan di sini mengkehendaki perbincangan yang baik dilakukan di kalangan Penyelaras Latihan Praktikum/Penyelaras Program/Penyelia Akademik dengan Penyelia Lapangan/agensi serta pelajar untuk membuat perubahan yang betul. Sekiranya kemajuan dalam perubahan tidak dilakukan mengikut matlamat dan objektif program, pelajar dikehendaki untuk mendapatkan agensi yang boleh memenuhi matlamat dan objektif latihan praktikum program.

2.0) OBJEKTIF LATIHAN PRAKTIKUM

2.1) Tujuan latihan praktikum 1 dan 2 Program Kerja Sosial, Sekolah Psikologi dan Kerja Sosial, Universiti Malaysia Sabah (560 jam) adalah untuk menyediakan peluang kepada pelajar mengaplikasikan pembelajaran kognitif kepada praktis di organisasi-organisasi berkaitan dan mengembangkan kemahiran-kemahiran yang bersepadu dan fokus kepada berbagai dimensi proses menolong seperti untuk orang-orang miskin, individu terdedah kepada bahaya secara fizikal dan emosi, penderaan dan pengabaian kanak-kanak dan keluarga serta gerontologi di dalam budaya yang pelbagai.

2.2) Sebagaimana pelajar dalam proses peringkat perkembangan diri untuk memasuki alam pekerjaan iaitu praktis sebagai pekerja sosial profesional, pelajar diharap dapat mengambil bahagian atau terlibat di dalam proses penilaian-diri di mana dapat mengembangkan kesedaran-diri dan memudahkan penerimaan-diri di dalam memainkan peranan profesional.

2.3) Latihan praktikum menyediakan tools yang intergratif kepada kurikulum Program Kerja Sosial. Melalui persediaan untuk memberikan perkhidmatan kepada klien, pelajar dapat mengaplikasikan ilmu dan pengetahuan, kemahiran, sikap dan nilai yang telah dipelajari di dalam bilik-bilik kuliah dan makmal-makmal praktis kerja sosial. Melalui pengalaman latihan praktikum, pelajar diharap dapat mengembangkan identiti diri sebagai pekerja sosial profesional di dalam orientasi yang lebih luas dan umum (generalist). Objektif khusus latihan praktikum program kerja sosial adalah seperti di bawah:

Hasil daripada penglibatan dan mengambil bahagian di dalam penempatan latihan praktikum iaitu memberikan perkhidmatan kepada individu, keluarga dan kanak-kanak, kelompok serta komuniti, pelajar akan:

a) Menggunakan kemahiran pemikiran kritikal di dalam konteks praktis kerja sosial profesional bersama asas pendidikan umum yang luas (sebagai contoh, sains sosial) untuk perkembangan ilmu.

Matlamat: Mengembangkan ilmu kerja sosial, dan kecekapan dengan mengaplikasikan dan mengintegrasikan berbagai kaedah kerja sosial dan kerangka teoritikal; kata kunci di sini ialah mengaplikasi dan mengintegrasi kemahiran pemikiran kritikal.

Standard penilaian: Melengkapkan dengan jayanya kursus-kursus berkaitan (PT10703 Pembangunan Dalam Masyarakat dan Individu, PT10503 Pengantar Kerja Sosial, PS31103 Undang-Undang untuk Pekerja Sosial, PT21303 Tingkah Laku Manusia dalam Persekitaran Sosial, dan PS10203 Falsafah, Etika & Hak Asasi Manusia. Melengkapkan dengan jayanya bermaksud pelajar lulus dengan sekurang-kurangnya mendapat gred C kursus-kursus yang disenaraikan di atas.

b) Memahami dan mengaplikasikan nilai, etika dan prinsip-prinsip profesional kerja sosial ke praktis kerja sosial.

Matlamat: Mengembangkan ilmu kerja sosial, dan kecekapan dengan mengaplikasikan dan mengintegrasikan berbagai kaedah kerja sosial dan kerangka teoritikal, ilmu, kemahiran-kemahiran asas dan nilai serta etika profesional semasa bekerja bersama individu, keluarga, kelompok, komuniti dan masyarakat.

Standard penilaian: Melengkapkan dengan jayanya kursus-kursus berkaitan iaitu PT10503 Pengantar Kerja Sosial, PS20503 Praktis Kerja Sosial I: Individu & Keluarga, PS20603 Praktis Kerja Sosial II: Kelompok, PS30903 Praktis Kerja Sosial III: Komuniti & Organisasi dan PS10203 Falsafah, Etika & Hak Asasi Manusia. Melengkapkan dengan jayanya bermaksud pelajar lulus dengan sekurang-kurangnya mendapat gred C kursus-kursus yang disenaraikan di atas.

c) Mengembangkan rasa hormat profesional, ilmu dan kemahiran kepada praktis dan bekerja dengan kepelbagaian manusia di dalam konteks realiti budaya klien.

Matlamat: Melengkapkan pelajar untuk mengintegrasikan ilmu, nilai dan kemahiran profesion kerja sosial kepada kehidupan profesional mereka dan di dalam konteks budaya-budaya khusus klien.

Standard penilaian: Melengkapkan dengan jayanya kursus-kursus berkaitan iaitu PT10503 Pengenalan Kerja Sosial, PS20503 Praktis Kerja Sosial I: Individu & Keluarga, PS20603 Praktis Kerja Sosial II: Kelompok, PT21303 Tingkah Laku Manusia dalam Persekitaran Sosial, PS30903 Praktis Kerja Sosial III: Komuniti & Organisasi dan PS10203 Falsafah, Etika & Hak Asasi Manusia. Melengkapkan dengan jayanya bermaksud pelajar lulus dengan sekurang-kurangnya mendapat gred C kursus-kursus yang disenaraikan di atas.

d) Mengembangkan pemahaman dan penghargaan kepada kepelbagaian manusia, memahami bentuk-bentuk diskriminasi, penindasan dan mekanisma-mekanisma dalam meningkatkan keadilan sosial dan ekonomi.

Matlamat: Membantu pelajar kerja sosial memahami kepelbagaian kepentingan dan keupayaan, meningkatkan kefungsian sosial individu, kelompok, keluarga, masyarakat dan mempromosikan keadilan sosial, mengintegrasikan ilmu, nilai dan kemahiran profesion kerja sosial di dalam konteks klien dan budaya-budaya khusus klien.

Standard penilaian: Melengkapkan dengan jayanya kursus-kursus berkaitan iaitu PT10503 Pengantar Kerja Sosial, PT10703 Pembangunan Dalam Masyarakat dan Individu, PS20503 Praktis Kerja Sosial I: Individu & Keluarga, PS20603 Praktis Kerja Sosial II: Kelompok, PT21303 Tingkah Laku Manusia dalam Persekitaran Sosial, PS30903 Praktis Kerja Sosial III: Komuniti & Organisasi, PT21403 Dasar dan Perancangan Sosial, dan PS10203 Falsafah, Etika & Hak Asasi Manusia. Melengkapkan dengan jayanya bermaksud pelajar lulus dengan sekurang-kurangnya mendapat gred C kursus-kursus yang disenaraikan di atas.

e) Mengembangkan penghargaan kepada sejarah profesion kerja sosial.

Matlamat: Mengembangkan ilmu kerja sosial, kemahiran-kemahiran asas dan nilai profesional dan etika.

Standard penilaian: Melengkapkan dengan jayanya kursus PT10503 Pengantar Kerja Sosial dengan sekurang-kurangnya mendapat gred C.

f) Mengaplikasikan kerja sosial generalist (ilmu/kemahiran) dengan sistem-sistem mengikut semua saiz.

Matlamat: Melengkapkan pelajar agar cekap dan efektif dalam praktis kerja sosial generalist. Mengembangkan ilmu kerja sosial, dan kecekapan dengan mengaplikasikan dan mengintegrasikan berbagai kaedah kerja sosial dan kerangka teoritikal, ilmu, kemahiran-kemahiran asas, nilai profesional dan etika bekerja bersama individu, keluarga, kelompok, komuniti dan masyarakat.

Standard penilaian: Melengkapkan dengan jayanya PT10503 Pengantar Kerja Sosial, PS20503 Praktis Kerja Sosial I: Individu & Keluarga, PS20603 Praktis Kerja Sosial II: Kelompok, PT21303 Tingkah Laku Manusia dalam Persekitaran Sosial, PS30903 Praktis Kerja Sosial III: Komuniti & Organisasi dan PT21403 Dasar dan Perancangan Sosial dengan sekurang-kurangnya mendapat gred C dalam kursus-kursus yang disebutkan.

g) Mengembangkan ilmu dalam konteks bio-psiko-sosial individu dalam konteks perkembangan manusia dan tingkah laku. Mengembangkan keupayaan mengaplikasi dan mengintegrasi berbagai kaedah kerja sosial dan kerangka teoritikal kepada transaksi individu-persekitaran dengan individu, keluarga, kelompok, komuniti dan masyarakat.

Matlamat: Mengembangkan ilmu kerja sosial dan kecekapan dengan mengaplikasikan dan mengintegrasi berbagai kaedah kerja sosial dan kerangka teoritikal, historically grounded purposes, kemahiran-kemahiran asas dan nilai profesional serta etika bekerja dengan individu, keluarga, komuniti dan masyarakat.

Standard penilaian: PS20503 Praktis Kerja Sosial I: Individu & Keluarga, PS20603 Praktis Kerja Sosial II: Kelompok, PT21303 Tingkah Laku Manusia dalam Persekitaran Sosial, PS30903 Praktis Kerja Sosial III: Komuniti & Organisasi, PS10203 Falsafah, Etika dan Hak Asasi Manusia. Kertas portfolio yang menghubungkan dengan aspek-aspek perkembangan manusia dan interaksi timbal-balik antara individu dan sistem sosial pada peringkat mikro, meso dan makro.

h) Memahami, merumus dan menganalisis polisi sosial dan kesannya ke atas klien, pekerja, agensi, komuniti dan masyarakat.

Matlamat: membantu pelajar kerja sosial melengkapkan diri dengan gaya kepimpinan di dalam proses membantu dan bekerja secara efektif dengan polisi sosial, penyaluran sistem perkhidmatan sosial dan mempromosikan keadilan sosial.

Standard penilaian: Melengkapkan dengan jayanya PT21403 Dasar dan Perancangan Sosial dan PS30903 Praktis Kerja Sosial III: Komuniti dan Organisasi. Tugasan Individu dan Kumpulan pelajar yang berkait dengan analisis polisi sosial. Penilaian cemerlang dalam PS32003 Isu-Isu Dalam Kerja Sosial. 

i) Mengembangkan keupayaan menilai dan menjalankan penyelidikan, mengaplikasikan penemuan dan menghubungkan dengan intervensi praktis kerja sosial.

Matlamat: Membantu pelajar kerja sosial dengan kepelbagaian kepentingan dan keupayaan menilai, melengkapkan pelajar dengan gaya kepimpinan dan bekerja secara efektif dengan polisi sosial, sistem penyaluran perkhidmatan sosial dan pekerjaan kerja sosial profesional.

Standard penilaian: Melengkapkan dengan jayanya PT10203 Kaedah Penyelidikan Kerja Sosial dan P21403 Dasar dan Perancangan Sosial. Contoh Tugasan Individu dan Kumpulan yang memasukkan pengintegrasian polisi sosial dan penyaluran perkhidmatan sosial.

j) Mengembangkan kemahiran komunikasi umum untuk digunakan di dalam situasi-situasi kerja sosial dan konteksnya (individu, klien, rakan sekerja, komuniti).

Matlamat: Membantu pelajar mengembangkan ilmu kerja sosial untuk menjadi cekap dan dapat berkomunikasi dengan efektif dan pekerja sosial profesional untuk praktis kerja sosial generalist.
Standard penilaian: PS20503 Praktis Kerja Sosial I: Individu & Keluarga, PS20603 Praktis Kerja Sosial II: Kelompok, PS30903 Praktis Kerja Sosial III: Komuniti & Organisasi, PS20803 Pentadbiran dan Pengurusan Organisasi Perkhidmatan Manusia, PS31003 Teknologi dan Pengurusan Maklumat untuk Pekerja Sosial dan kelas-kelas bahasa. Penilaian cemerlang dalam kemahiran berkomunikasi dalam PS32103 Latihan Praktikum 1 dan PS32003 Isu-Isu Dalam Kerja Sosial.

k) Menggunakan rundingan dan seliaan yang bersesuaian dengan praktis kerja sosial.

Matlamat: Mengembangkan ilmu kerja sosial dan kecekapan dengan mengaplikasikan dan mengintegrasikan berbagai kaedah kerja sosial dan kerangka teoritikal, historically grounded purposes, ilmu, rundingan, penyeliaan, kemahiran-kemahiran asas dan nilai profesional serta etika bekerja dengan individu, keluarga, kelompok, komuniti dan masyarkat.

Standard penilaian: PS20803 Pentadbiran dan Pengurusan Organisasi Perkhidmatan Manusia, Penilaian cemerlang dalam PS32103 Latihan Praktikum 1 dan PS32003 Seminar Kerja Sosial serta PS10203 Falsafah, Etika dan Hak Asasi Manusia dalam Kerja Sosial relatif digunakan pada rundingan dan penyeliaan praktis kerja sosial.

l) Mengembangkan ilmu, kemahiran dan kepimpinan bekerja secara efektif dengan organisasi dan sistem-sistem sosial dan melihat perubahan yang diperlukan.

Matlamat: Membantu pelajar kerja sosial menilai, melengkapkan pelajar dengan gaya kepimpinan untuk bekerja secara efektif dengan polisi sosial, sistem penyaluran perkhidmatan sosial dan pekerjaan kerja sosial profesional, meningkatkan kefungsian sosial kelompok, keluarga, komuniti, masyarakat dan mempromosikan keadilan sosial.

Standard penilaian: PT21303 Tingkah Laku Manusia dalam Persekitaran Sosial , penekanan khusus kepada teori sistem dan teori ekologi, PT21403 Dasar dan Perancangan Sosial, PS10203 Falsafah, Etika dan Hak Asasi Manusia dalam kerja Sosial, PT21403 Dasar dan Perancangan Sosial, PS20803 Pentadbiran dan Pengurusan Organisasi Perkhidmatan Manusia. Penilaian cemerlang dalam PS32003 Isu-Isu Dalam Kerja Sosial.

Pelajar boleh mengambil kursus-kursus lain yang setaraf dengannya yang diiktiraf sebagai Kursus Sokongan Program Kerja Sosial yang telah ditetapkan oleh pihak sekolah.

m) Meninjau dengan lebih mendalam lapangan praktis kerja sosial bersesuaian dengan peringkat Sarjana Muda Kerja Sosial.

Matlamat: Mengembangkan ilmu dan kecekapan kerja sosial dengan mengaplikasikan dan mengintegrasikan kepelbagaian kaedah kerja sosial dan kerangka teoritikal kerja sosial untuk pekerja sosial profesional.

Standard penilaian: PS20503 Praktis Kerja Sosial I: Individu & Keluarga, PS20603 Praktis Kerja Sosial II: Kelompok, PT21303 Tingkah Laku Manusia dalam Persekitaran Sosial, PS30903 Praktis Kerja Sosial III: Komuniti & Organisasi, PT21403 Dasar dan Perancangan Sosial, PS10203 Falsafah, Etika dan Hak Asasi Manusia dalam Kerja Sosial, PS31403 Kerja Sosial Gerontologi, PS31203 Kerja Sosial Psikiatri dan PS31703 Kerja Sosial Sekolah.
3.0) JUMLAH JAM KREDIT DAN RASIONAL

3.1) Pendidikan peringkat Sarjana Muda Kerja Sosial di Sekolah Psikologi dan Kerja Sosial, UMS direkabentuk bagi menyediakan tenaga pekerja sosial yang bersifat umum yang lebih luas merangkumi peringkat individu, keluarga dan kanak-kanak, orang tua, orang kurang upaya fizikal dan mental. Kokurikulum peringkat Sarjana Muda Kerja Sosial menekankan pendekatan penyelesaian masalah sebagai kerangka praktis yang bersifat integratif. Sistem-sistem teori diperkenalkan lebih awal di dalam kurikulum untuk menyokong praktis yang berkonsepkan umum. Ilmu yang diperolehi daripada kuliah, tutorial, lawatan dan sebagainya akan diimplimentasikan dalam berbagai penempatan melalui permasalahan pilihan untuk pelajar terlibat dan disokong dengan analisis dan dibahaskan di dalam PS32003 Isu-Isu Dalam Kerja Sosial.

3.2)
Walaupun ada beberapa kursus daripada kokurikulum ditawarkan secara selari dengan Latihan Praktikum 1 iaitu latihan praktikum akan bermula pada semester 5 bagi Praktikum 1, namun terdapat beberapa kursus asas yang telah ditawarkan pada semester-semsester sebelumnya dan kursus-kursus tersebut dianggap memadai untuk membolehkan pelajar memulakan Latihan Praktikum 1. Kursus-kursus tersebut melengkapkan pelajar dengan ilmu teori dan kemahiran sebelum pelajar boleh berhubung dengan sistem klien. Pelajar boleh memohon untuk menjalankan latihan praktikum hanya setelah mengambil beberapa kursus major yang menuntut pelajar berkeupayaan untuk menunjukkan keputusan akademik yang memuaskan, kestabilan mental dan melengkapkan dengan jayanya kursus-kursus PT10103 Pengantar Psikologi, PT10203 Pembangunan Dalam Masyarakat dan Individu, PS31103 Undang-Undang untuk Pekerja Sosial dan PT10503 Pengantar Kerja Sosial. Berikut pula adalah kursus-kursus yang diperlukan sebelum Latihan Praktikum 2 dimulakan:

PT21303
Tingkah Laku Manusia dalam Persekitaran Sosial 1

PS10203
Falsafah, Etika dan Hak Asasi Manusia dalam Kerja Sosial

PS20503
Praktis Kerja Sosial 1 - Individu dan Keluarga

PS20603
Praktis Kerja Sosial 2 – Kelompok

PS30903
Praktis Kerja Sosial 3 – Komuniti dan Organisasi

4.0) INTEGRASI KERJA LAPANGAN

4.1) Latihan Praktikum lebih daripada ilmu pengetahuan yang diperolehi di dalam bilik-bilik kuliah. Latihan Praktikum mempunyai potensi membantu pelajar untuk mengintegrasikan konteks kognitif (semasa dalam bilik kuliah) dengan latihan pengalaman. Pengintegrasian ini adalah perlu untuk perkembangan kemasukan ke peringkat praktis kerja sosial dan ini dapat dicapai melalui perkara-perkara berikut:

a) Agensi dan Penyelia Lapangan hendaklah menyedari matlamat dan objektif program sebagaimana tercatat di dalam Manual Praktikum Program Kerja Sosial. Setiap Penyelia Lapangan akan dibekalkan satu Manual Latihan Praktikum berserta sesalinan silibus/sinopsis PS32103 Praktikum 1 dan PS32206 Praktikum 2. Silibus untuk kursus-kursus lain adalah dibuka mengikut keperluan dan permintaan pihak agensi.

b) Pelajar yang mendaftar untuk Latihan Praktikum dikehendaki:

i)  Latihan Praktikum 1 – menghadiri taklimat Latihan Praktikum 1 yang akan diselaraskan oleh Penyelaras Program pada Minggu 1 dan 2, semester 1, tahun ketiga pengajian. Semasa taklimat ini pelajar akan didedahkan dengan maklumat-maklumat yang diperlukan sebelum memulakan Latihan Praktikum 1. Dalam tempoh menjalani latihan, pelajar dalam bentuk kumpulan akan berjumpa dengan Penyelia Akademik yang akan ditentukan kemudian bagi membincangkan dapatan yang diperolehi melalui proses pembelajaran, pemerhatian dan perbincangan bersama Penyelia Lapangan. Perjumpaan ini akan dilaksanakan 2 minggu sekali iaitu selepas kumpulan pelajar kembali daripada agensi penempatan berkaitan.

ii) Latihan Praktikum 2 - menghadiri Bengkel Latihan Praktikum yang akan dikelolakan oleh pihak SPKS dan Program Kerja Sosial. Dalam bengkel ini pelajar akan didedahkan dengan objektif latihan praktikum, dasar program, sekolah, universiti dan agensi dan prosedur-prosedur yang berhubung dengan pengalaman penyertaan di lapangan.

c) Pertemuan bersemuka sebanyak 3 kali (penyeliaan oleh Penyelia Akademik di organisasi penempatan) akan diadakan bagi:

i) Latihan Praktikum 1 –  tidak berkenaan dengan pertemuan bersemuka namun pelajar dikehendaki membentangkan Laporan Praktikum 1 pada Minggu ke 13 dan 14 secara individu. Selain itu, kumpulan pelajar juga akan membuat pertemuan dengan Penyelia Akademik masing-masing  di SPKS bagi membincangkan dan melaporkan kegiatan dan aktiviti yang telah dijalankan selepas 2 minggu berada di agensi-agensi penempatan.

ii) Latihan Praktikum 2 – Penyelia Akademik daripada SPKS/Pensyarah Program Kerja Sosial akan menyelia pelajar di organisasi penempatan.

d) Penyelaras Latihan Praktikum SPKS menggalakkan integrasi seperti interaksi dengan agensi dan pelajar. Penyelaras Latihan Praktikum/Penyelaras Program/Penyelia Akademik SPKS akan berkonsultasi dengan agensi/Penyelia Lapangan tentang isu-isu dan lain-lain dasar latihan lapangan serta perkara-perkara berhubung dengan prosedur. Penyelaras Latihan Praktikum/Penyelaras Program/Penyelia Akademik juga akan menyemak Buku Log Harian Pelajar setiap kali lawatan diadakan.
5.0
STRUKTUR LATIHAN PRAKTIKUM DAN TEMPOH MASA

5.1
Latihan Praktikum 1

a) Latihan Praktikum 1 distrukturkan atas asas 8 jam seminggu selama 10 minggu bertutur-turut yang akan dijalankan dalam semester 1, tahun ketiga pengajian. Asasnya pelajar akan berada di agensi selama 8 jam (1 hari penempatan) pada setiap hari Rabu. Ini akan memberikan jumlah jam kredit sebanyak 80 jam untuk Latihan Praktikum 1.

b) Pelajar akan ditempatkan secara berkumpulan (4-5 pelajar) di beberapa agensi yang menyalurkan perkhidmatan kepada individu, keluarga dan kanak-kanak dan populasi keseluruhannya. Setiap kumpulan pelajar akan berpeluang dan didedahkan kepada beberapa setting berkaitan bagi memberi peluang kepada mereka menimba pengalaman umum/general  ‘setting’ kerja sosial. Kumpulan pelajar akan berada di setiap agensi sebanyak 1 hari atau 2 hari** iaitu bersamaan dengan 8 jam atau 16 jam.

**Tertakhluk kepada perubahan.

5.2    Latihan Praktikum 2

a) Pelajar akan memilih salah satu ‘setting’ kerja sosial (sebagai contoh, Perubatan/Kesihatan, Psikiatri, Gerontologi, Kanak-Kanak dan Keluarga, Pekerjaan, Sekolah, Antarabangsa) mengikut minat masing-masing. Pelajar akan berada di agensi pilihan mereka selama 12 minggu iaitu bersamaan dengan 480 jam.

b) Di dalam screening, menyelaras dan praktis di setting dan di dalam menyatukan pengalaman praktikum kepada objektif pendidikan program, 5 peranan yang berbeza terlibat:

i) Penyelaras Program – mengenal pasti agensi, pengurusan penempatan di agensi, mengenalkan pelajar kepada agensi dan memastikan pengurusan penempatan berjalan dengan lancar.

ii) Penyelaras Latihan Praktikum (Dekan/Timbalan Dekan Akademik) – penghubung antara sekolah dengan agensi.

iii) Penyelia Akademik – menyelia pelajar di sepanjang tempoh latihan praktikum sedang berjalan.

iv) Penyelia Lapangan – kakitangan organisasi yang dilantik oleh sekolah/universiti yang akan menyelia pelajar di organisasi penempatan di sepanjang pelajar menjalani latihan praktikum.

v) Pelajar – yang menjalankan latihan prakatikum.

c) Di peringkat sekolah juga wujud sistem mentor-mentee di mana mentor boleh memberikan nasihat, bimbingan dan sokongan serta membantu pelajar mengintegrasikan pengalaman pendidikan menyeluruh dengan matlamat karier pelajar.

6.0)
TEMPAT-TEMPAT PRAKTIKUM 

6.1)
Sila rujuk halaman ‘Lampiran’.  

6.2)
Pelajar juga digalakkan merujuk ‘Buku Non-government Organizations in Malaysia’ dan jabatan-jabatan berkaitan di Sabah, Sarawak dan Semenanjung Malaysia).

7.0)
SKOP PELUANG PEMBELAJARAN

7.1) Oleh kerana hubungan yang sedia ada dengan beberapa setting iaitu antara SPKS khasnya dan UMS umumnya dengan agensi-agensi penyalur perkhidmatan sosial kepada populasi, adalah diharapkan mudah untuk pelajar mendapatkan tempat bagi penyertaan pelajar di dalam proses menolong dan menjalani latihan praktikum.

7.2) Walaupun mungkin terdapat sesetengah setting atau agensi tempat pelajar menjalani latihan praktikum hanya memberikan sedikit peluang dan pendedahan praktis kerja sosial sebenar atau menggunakan corak intervensi yang sedikit/sempit namun satu ruang dan peluang yang sangat besar akan diperolehi melalui kerjasama mereka bekerja di dalam komuniti.

7.3) Pelajar di agensi/penempatan adalah digalakkan melawat agensi-agensi dan program-program lain seperti menghadiri mesyuarat, lawatan ke rumah, menghadiri seminar dan sebagainya yang dikelolakan oleh agensi. Ini adalah menjadi tugas dan tanggungjawab Penyelia Lapangan bagi menggalakkan dan menyelia pendedahan pelajar ke ruang yang lebih luas bagi peluang pembelajaran.

7.4) Semua pelajar adalah dikehendaki turut serta di dalam aktiviti praktis pada peringkat makro. Pelajar dijangka prihatin kepada isu-isu perundangan yang memberikan kesan kepada agensi, di mana patut dan perlu melibatkan diri di dalam pembentukan satu-satu dasar dan proses peruundangan. Dasar sosial agensi dan organisasi komuniti serta galakan Penyelia Lapangan diharapkan bagi menyokong penglibatan pelajar.

8.0)
PEMASTIAN PENDIDIKAN TERARAH

8.1) Beberapa mekanisma dan pendekatan boleh digunakan bagi memastikan pendidikan terarah di dalam hubungan antara program akademik dan arahan kerja di lapangan:

a) Lima (5) perbezaan peranan seperti yang dijelaskan pada Struktur Latihan Praktikum dan Tempoh Masa (m/s 16) menerangkan bahagian-bahagian peranan, tugas dan tanggungjawab bagi memastikan pelajar memperolehi peluang pendidikan dan pengalaman yang maksimum seperti yang dituntut dalam matlamat dan objektif Program Kerja Sosial.

b) Bengkel dan pertemuan berjadual antara Penyelia Lapangan/agensi dan Penyelaras Latihan Praktikum/Penyelaras Program/Penyelia Akademik bagi perbincangan dan pemindahan idea dan cadangan berkenaan metod dan teknik dalam proses menolong.

c) Persetujuan bertulis antara SPKS/Program dengan agensi dalam menerangkan jangkaan sebenar dan standard minima (Borang Perjanjian Pembelajaran).

d) Pertemuan dan perbincangan/seminar dapat menyediakan berbagai fungsi dalam memastikan pendidikan terarah.

e) Manual Latihan Praktikum membincangkan dan menerangkan ciri-ciri dan fungsi hubungan antara program dan Penyelia Lapangan/agensi. Manual juga memperincikan jenis pengalaman lapangan yang diperlukan untuk mencapai keperluan pembelajaran pelajar di dalam kerangka misi dan objektif pendidikan program.

f) Sinopsis PS32103 Praktikum 1 dan PS32206 Praktikum 2 diedarkan kepada agensi dan Penyelia Lapangan.

g) Penyediaan Buku Log Harian Pelajar Praktikum bagi memastikan aktiviti pelajar dapat dicatatkan dan disahkan oleh Penyelia Lapangan dan Penyelia Akademik.

h) Penilaian latihan praktikum setiap pelajar akan dilengkapkan oleh Penyelia Lapangan dan dianalisis oleh Penyelia Akademik/Penyalaras Program bagi memastikan objektif pembelajaran tercapai.

i) Setiap agensi dinilai oleh pelajar dan Penyelia Akademik untuk menyelia kualiti pembelajaran setiap ‘setting’.

j) Penyelia Akademik akan melawat agensi sebanyak 3 kali dalam tempoh latihan praktikum sedang berjalan bagi menyelia proses yang dilakukan oleh Penyelia Lapangan dan keberkesanan kerjasama antara agensi dengan sekolah/universiti.

9.0)
TANGGUNGJAWAB LATIHAN PRAKTIKUM

9.1) Berikut adalah panduan yang disediakan bagi membantu pelajar yang akan menjalankan latihan praktikum. Oleh kerana fasa ini iaitu fasa yang melibatkan proses penglibatan dan koordinasi berbagai unsur (sekolah/universiti-agensi-pelajar) adalah sangat perlu bahawa  jangkaan umum dan khusus, tanggungjawab dan panduan dikongsi dan dipersetujui bersama.

a) Tanggungjawab universiti/sekolah

i. Memilih hanya agensi-agensi yang boleh menawarkan pengalaman pembelajaran yang komprehensif. Agensi yang dipilih adalah agensi yang bersedia memberikan jaminan personel, masa dan ruang yang diperlukan bagi memastikan kelengkapan objektif pendidikan tercapai untuk pelajar.

ii. Penyelaras Program akan memastikan pelajar-pelajar di dalam program mendapat tempat untuk latihan praktikum. Seorang Penyelia Akademik  diperlukan bagi menyelia dan mengawasi aktiviti dan kerja lapangan semasa tempoh masa latihan praktikum berjalan. Penyelia Akademik akan menilai pelajar dan memberikan markah keseluruhan yang akan diperolehi oleh pelajar dan menyerahkannya kepada Penyelaras Program.

iii. Seorang Penyelaras Latihan Praktikum peringkat sekolah diperlukan iaitu individu yang menjadi penghubung antara sekolah dengan agensi-agensi yang terlibat.

iv. Melengkapkan pelajar sepenuhnya dengan akademik dan ilmu teoritikal yang diperlukan sebelum memulakan latihan praktikum.

v.  Memberikan ruang masa yang mencukupi kepada sekolah dan program untuk merancang, menunjuk ajar, dan menyelaras dengan agensi penempatan dan pelajar. Ini termasuklah perkongsian jangkaan, penyiapan sinopsis kursus dan Manual Latihan Praktikum di mana ianya mustahak agar pengalaman latihan praktikum yang berintegrasi dengan baik dapat dicapai.

vi.  Menganggap tanggungjawab asas untuk membuat penilaian dan memberikan gred keseluruhan pencapaian pelajar di lapangan tanpa sebarang kepentingan diri, peribadi, program, sekolah dan universiti yang berlawanan dengan objektif program. Pengreden menyeluruh diberikan setelah pertimbangan yang positif input daripada pelajar, Penyelia Akademik dan Penyelia Lapangan.

vii. Menyediakan jaminan tanggungjawab profesional kepada semua pelajar semasa pelajar di lapangan menjalani latihan praktikum.

b) Tanggungjawab Agensi dan Penyelia Lapangan

i. Menempatkan pelajar di agensi ini termasuklah pembahagian bahan-bahan menulis, pendedahan kepada sejarah, falsafah, tujuan, matlamat, tuntutan kelayakan dan struktur pentadbiran kepada pelajar. Menjadi tanggungjawab agensi dan Penyelia Lapangan juga untuk membantu pelajar menerima dan memahami agensi sebagai pelengkap kepada perkhidmatan kebajikan sosial masyarakat dan komuniti.

ii. Menyediakan ruang kepada pelajar untuk berjumpa dengan kakitangan dan membuka ruang kepada pelajar untuk turut serta dalam pengendalian mesyuarat, persidangan dan konsultasi. Ini termasuklah pengurusan kesamarataan di dalam ruang bekerja, mudah capai kepada bantuan perkeranian, ruang letak kereta, dan umumnya menyediakan keadaan tempat kerja yang memuaskan.

iii. Menyemak Buku Log Harian Pelajar bagi menilai dan mengesahkan aktiviti harian pelajar di tempat praktikum dengan mengisi Borang Ulasan Penyelia Lapangan.

iv. Membincangkan peranan dan tanggungjawab pelajar sebagai wakil rasmi agensi. Ini termasuklah satu perjanjian masa-masa tertentu yang sepatutnya pelajar mesti berada di agensi.

c) Tanggungjawab Penyelia Akademik

i. Berbincang dengan pelajar mengenai objektif penempatan sesuatu organisasi.

ii. Berbincang dengan Penyelia Lapangan mengenai latihan praktikum pelajar.

iii. Memberikan khidmat nasihat dan bimbingan kepada pelajar semasa menjalani latihan praktikum.

iv. Menyemak Buku Log Harian Pelajar bagi menilai dan mengesahkan aktiviti harian pelajar di tempat praktikum dengan mengisi Borang Ulasan Penyelia Akademik.

v. Menilai prestasi latihan praktikum pelajar pada akhir latihan praktikum dengan melihat kepada laporan bertulisnya/kajian kes/penyelesaian masalah, prestasi di organisasi dan maklum balas daripada pihak organisasi penempatan yang terlibat.

vi. Menyelia pelajar-pelajar di bawah seliaannya sebanyak 3 kali di sepanjang tempoh latihan sedang berjalan.

vii. Membuat laporan penilaian terhadap organisasi penempatan.

viii. Mengisi Borang Penilaian pelajar melalui borang penilaian yang disediakan dalam program.

d) Tanggungjawab Pelajar

i. Mengetahui peranan utama dan tanggungjawab-tanggungjawab dalam memastikan pengalaman latihan lebih bermakna dan dianggap berjaya.

ii. Meningkatkan ilmu bekerja dan memahami organisasi penempatan. Ini termasuklah pemahaman terhadap hubungan agensi dengan agensi-agensi khidmat manusia lain dalam komuniti.

iii. Berlatih dan praktis kerja sosial dengan mematuhi peraturan-peraturan agensi penempatan. Ini termasuklah pematuhan kepada kehendak perkerjaan yang telah dijadualkan oleh agensi yang selari dengan keperluan universiti. Ini juga bermakna pelajar akan melengkapkan masa berkerja iaitu 8 jam sehari semasa menjalani latihan praktikum.

iv. Patuh kepada Kod Etika Kerja Sosial.

v. Membuat permohonan menjalani latihan praktikum 2 dengan menulis surat ke agensi pilihan masing-masing. Surat permohonan yang dikirimkan hendaklah berserta dengan surat asal pengesahan sebagai pelajar universiti yang ditandatangani oleh Penolong Pendaftar sekolah. Penempatan bagi Latihan Praktikum 1 adalah di bawah pengendalian pihak sekolah dan program.

vi. Membuat pemerhatian, menguji, mengintegrasi dan menggunakan perkhidmatan langsung melalui proses penyelesaian masalah konsep teori dan prinsip-prinsip yang diperolehi dalam bilik kuliah.

vii. Mencatatkan aktiviti harian pelajar di dalam Buku Log Harian Pelajar setiap hari dan perlu disahkan oleh Penyelia Lapangan setiap minggu serta perlu untuk diserahkan kepada Penyelia Akademik untuk disemak pada setiap kali lawatan Penyelia Akademik.
viii. Membuat pertemuan bersemuka dengan Penyelia Akademik masing-masing secara berkumpulan setelah menjalani latihan di organisasi penempatan berkaitan. Jadual pertemuan bersemuka akan ditetapkan kemudian. 

ix. Sentiasa bersedia untuk turut serta dalam pembentangan kes, mesyuarat kakitangan agensi yang dipersetujui oleh agensi.

x. Melengkapkan kursus PS32003 Isu-Isu Dalam Kerja Sosial dan melengkapkan tugasan kursus termasuklah Laporan Individu Praktikum 1. Pengalaman daripada Latihan Praktikum 1 memberi peluang kepada pelajar menilai dan meninjau kesediaan emosi di dalam kerjaya iaitu dalam bidang kerja sosial.

xi. Turut serta di dalam penilaian diri sendiri dengan Penyelia Lapangan dan menyerahkan Buku Catatan Praktikum (Praktikum 1) dan Borang Perjanjian Pembelajaran (Praktikum 2) kepada penyelia Akademik untuk mendapatkan gred keseluruhan Latihan Praktikum.

xii. Menyediakan laporan latihan praktikum/kajian kes/penyelesaian masalah mengikut  format yang diberikan dan menyerahkannya kepada Penyelia Akademik untuk diberikan gred.

xiii. Memelihara martabat dan imej universiti serta mematuhi peraturan organisasi/agensi di mana pelajar ditempatkan. Pelajar juga harus sedar bahawa mereka masih lagi tertakhluk kepada peraturan-peraturan pra-Siswazah Universiti Malaysia Sabah.

10.0)
PERJANJIAN PEMBELAJARAN

10.1) Sebelum memulakan Latihan Praktikum 2, pelajar hendaklah berbincang dengan Penyelia Lapangan yang telah dilantik bagi membincangkan aktiviti-aktiviti yang akan dilakukan di sepanjang tempoh latihan praktikum 12 minggu.

10.2) Pelajar dikehendaki mengisi Borang Perjanjian Pembelajaran/Proposal Latihan Praktikum dan menyerahkannya kepada Penyelia Akademik masing-masing.

10.3) Sebelum menyerahkan borang tersebut kepada Penyelia Akademik, Penyelia Lapangan hendaklah meneliti borang tersebut dan memberikan konsultansi kepada pelajar, memastikan semua aktiviti-aktivi pembelajaran yang akan melibatkan pelajar mengikut kategori aktiviti individu, aktiviti kumpulan dan aktiviti komuniti.

10.4) Bantuan melengkapkan Borang Perjanjian pembelajaran/Proposal Latihan Praktikum akan diberikan oleh Penyelia Akademik dan Penyelia Lapangan pada semester akhir pengajian pelajar iaitu di sepanjang tempoh semester 6 berlangsung.

10.5) Borang Perjanjian Pembelajaran yang telah lengkap akan ditandatangani oleh Penyelia Lapangan dan Pelajar sebagai bukti sah aktiviti-aktiviti tersebut akan dijalankan oleh pelajar.

10.6) Setiap pelajar dikehendaki menyimpan Borang Perjanjian Pembelajaran tersebut dan menyerahkan satu salinan kepada Penyelia Akademik dan Penyelia Lapangan.

10.7) Borang Perjanjian Pembelajaran yang telah lengkap ditandatangani akan diserahkan kepada Penyelaras Program untuk rekod pelajar selewat-lewatnya pada minggu ke 2 praktikum.

10.8) Walau bagaimanapun, Borang Perjanjian Pembelajaran yang telah lengkap ditandatangani adalah tertakhluk kepada perubahan sebagai mana yang diperlukan oleh pelajar dan Penyelia Lapangan sekiranya berlaku sebarang perubahan aktiviti yang dipersetujui bersama.

10.9) Sekiranya berlaku sedemikian, pelajar dikehendaki mengisi Borang Perjanjian Pembelajaran yang baru dan menyerahkannya kepada pihak-pihak yang berkenaan.

11.0)
BUKU LOG HARIAN PELAJAR PRAKTIKUM

11.1)   Buku Log Harian perlu disediakan oleh para pelajar mengikut format yang diberikan.

11.2)   Pelajar perlu untuk memastikan segala aktiviti harian mereka dicacatkan di dalam buku log berkenaan dan sentiasa dikemaskinikan sebelum disahkan oleh Penyelia Lapangan pada setiap minggu.

11.3)  Buku Log Harian tersebut juga perlu untuk diserahkan kepada Penyelia Akademik untuk disemak pada setiap kali lawatan Penyelia Akademik.
11.4)  Borang Ulasan Penyelia Lapangan perlu diisi oleh 

12.0) PENILAIAN KE ATAS PEMBELAJARAN DAN PENCAPAIAN PELAJAR

12.1) Penyelaras Program/Mentor pelajar akan merujuk kepada Borang Maklumat Pelajar bagi memastikan pelajar telah mengambil kursus-kursus berkaitan dengan sekurang-kurangnya mendapat gred C sebagai kelayakan untuk menjalani Latihan Praktikum iaitu sebelum dibenarkan membuat permohonan menjalani Latihan Praktikum (khusus kepada Latihan Praktikum 2 sahaja).

12.2)  Tujuan penilaian ini adalah untuk melihat kemajuan sebenar pelajar.

13.0)
PEMBENTANGAN KAJIAN KES

10.1) Pembentangan akan dilakukan selepas pelajar selesai menjalani Latihan Praktikum.
10.2) Tempat dan tarikh pembentangan akan dimaklumkan kemudian kepada pelajar.
10.3) Para pelajar perlu untuk membentangkan satu kes klien dari empat kes klien yang dilaporkan oleh pelajar.
10.4) Kes klien yang dibentangkan perlu dinilai sebagai satu kes yang unik, istimewa, dan sesuai untuk dibentangkan.
14.0) PENILAIAN ORGANISASI PENEMPATAN DAN PENYELIA LAPANGAN     OLEH PELAJAR

13.1) Setelah melengkapkan 560 jumlah jam latihan praktikum, pelajar dikehendaki melengkapkan Borang Penilaian Organisasi Penempatan bagi menilai potensi agensi dan Penyelia Lapangan. Sekiranya agensi penempatan lebih daripada satu agensi, Borang Penilaian berasingan hendaklah digunakan bagi melaporkan potensi agensi berkenaan.

13.1) Borang Penilaian hendaklah diserahkan kepada Penyelia Akademik masing-masing untuk diserahkan kepada Penyelaras Program setelah diteliti dan dinilai oleh Penyelia Akademik.

13.2) Maklumat yang tercatat di dalam Borang Penilaian adalah ‘SULIT’.

15.0) FORMAT LAPORAN KAJIAN KES

15.1) Format laporan ini adalah khusus kepada format laporan Latihan Praktikum 2 sahaja.

15.2) Laporan hendaklah terdiri daripada perkara-perkara berikut: 
· Deskriptif kes








· Keadaan masalah yang ditonjolkan





· Perkembangan keadaan masalah yang dialami



· Maklumat latar belakang klien






· Penilaian keadaan masalah klien, penetapan matlamat

Pelan tindakan








· Rawatan/intervensi dan kaedah yang diadakan



· Penilaian intervensi







· Perancangan lanjutan dan cadangan/syor




15.3) Laporan Kajian Kes hendaklah terdiri daripada Bahagian A (umum) dan Bahagian B (kajian kes) yang digabungkan bersama dalam satu laporan tetapi dibahagikan mengikut bahagian iaitu Bahagian A dan Bahagian B.

15.4) Manakala Bahagian C (elemen program) akan menjadi tugas dan tanggungjawab Pelajar, Penyelia Lapangan dan  Penyelia Akademik untuk mentadbirkannya. 

NOTA:

a) Laporan hendaklah ditaip atas kertas A4 – ketebalan 80g.

b) Helaian pertama selepas muka hadapan laporan haruslah mencatatkan perkara-perkara berikut:

· Nama dan No. Matrik

· Organisasi Penempatan

c) Markah diberi kepada laporan bertulis.

d) Pelajar diwajibkan untuk melaporkan 4 kes secara bertulis yang bersesuaian (laporan penuh), dan hanya 1 kes sahaja yang akan dibentangkan semasa sesi pembentangan latihan praktikum.

e) Nombor halaman diletakkan di sudut sebelah kanan 15mm dari birai atas dan 25 mm dari birai kanan.

f) Saiz font Tahoma 11 baris 2 langkau.

g) Jidar (margin) atas 3.0cm, bawah 2.5cm, kiri 3.8cm dan kanan 2.5cm.

h) Jumlah halaman 30 -50 muka surat tidak termasuk lampiran.

i) Naskah akhir: Dua (2) naskah yang dijilid ‘soft cover’ dan perlu diserahkan kepada:

· 1 naskah ke Penyelia Akademik

· 1 naskah ke agensi penempatan

16.0) PENILAIAN

16.1) Penilaian Latihan Praktikum 1

a) Umumnya dibahagikan kepada 3 bahagian utama iaitu:

Bahagian A – Umum (latar belakang organisasi penempatan)
 5%

Bahagian B – Dapatan (hasil pemerhatian dan perbincangan)
50%
Bahagian C – Elemen Program:




45%

i) Borang Penilaian Penyelia Akademik  – 10%




ii) Borang Penilaian ‘Peer’                   – 10%




iii) Pembentangan Dapatan                – 15%


16.2) Penilaian Latihan Praktikum 2

a) Umumnya di bahagikan kepada 3 bahagian utama iaitu:

Bahagian A –  Umum 




5%

i) Pengenalan & Latar Belakang Organisasi




 

Bahagian B – Kajian Kes 




50%

i) Intervensi Kes







· Deskriptif kes






2%

· Keadaan masalah yang ditonjolkan



2%

· Perkembangan keadaan masalah yang dialami

3%

· Maklumat latar belakang




3%

· Penilaian keadaan masalah klien, penetapan matlamat

Pelan tindakan






10%

· Rawatan/intervensi dan kaedah yang diadakan

10%

· Penilaian intervensi





5%

· Perancangan lanjutan dan cadangan/syor


5%

· Pemerolehan Pengetahuan dan Kemahiran


10%

Bahagian C – Elemen Program



45%

i) Borang Penilaian Penyelia Akademik


10%

ii) Borang Penilaian Penyelia Lapangan


10%

iii) Buku Log Harian Praktikum Pelajar


10%
iv) Pembentangan Kajian Kes




15%

